MINUTI 

KAMRA TAD‑DEPUTATI

IL‑ĦDAX‑IL PARLAMENT

KUMITAT MAGĦŻUL TAL‑KAMRA (REGOLAMENTAZZJONI TAL‑PROKREAZZJONI MEDIKAMENT ASSISTITA)

LAQGĦA NRU 7
It‑Tnejn, 26 ta’ April 2010.
Il‑Kumitat Magħżul (Regolamentazzjoni Medikament Assistita) iltaqa’ fil‑Palazz, il‑Belt Valletta,  fis‑7.32 p.m.
L‑Onor Jean Pierre Farrugia, President tal‑Kumitat, ippresieda.

PREŻENTI
L‑Onor Francis Agius u l‑Onor Michael Farrugia.
TALBA

Il‑President tal‑Kumitat qal it‑talba.  

MINUTI

Il‑Minuti tal‑laqgħa numru 6 tas‑6 ta’ April 2010 kienu konfermati.

LAQGĦA MA’ MRS SIMONE ATTARD, FAMILY THERAPY COUNSELLOR
Mrs Attard tkellmet dwar id-diffikultajiet li jgħaddu minnhom koppji li jsibu li huma infertili jew sterili, u kif dawn il-koppji għandhom bżonn ikollhom counselling dwar il-proċeduri kollha ji jistgħu jikkunsidraw jew għaddej minnhom, qabel, waqt u wara l-proċeduri.
Il-Membri tal-Kumitat innotaw li l-opinjoni ta’ Mrs Attard f’dak li hu l-iffriżar tal-embrijuni nbidlet minn dik espressa fl-2005, fejn dak iż-żmien ma kinitx taqbel li l-iffriżar għandu jkun permess.
Matul il-laqgħa Mrs Attard ippreżentat numru ta’ dokumenti lill-Membri tal-Kumitat li jinkludu dokumentazzjoni kif ukoll kopji ta’ consent forms, li jiġu mgħoddija minn ċerta kliniċi barra minn Malta lill-koppji li jikkunsidraw proċeduri ta’ prokreazzjoni medikament assistita.
Fi tmiem il-laqgħa ċ-Chairman informa lill-Kumitat illi l-Uffiċċju tal-Avukat Ġenerali bagħat risposti għall-mistoqsijiet li ġew imqajma mill-Kumitat f’laqgħat preċedenti. Filwaqt li l‑Membri tal-Kumitat innottaw l-aħħar paragrafu tar-risposta li tgħid illi r-rwoli in kwistjoni jiddependu fuq ix-xejra li tieħu r-regolamentazzjoni tal-prokreazzjoni medikament assistita li tistrieħ ħafna fuq l‑opinjoni medika aktar milli fuq l-opinjoni legali, il-Membri wrew id‑diżappunt tagħhom għall-mod ta’ kif ġew risposti il-mistoqsijiet li saru mill-Kumitat.
Fid-9.32 p.m. il‑Kumitat aġġorna b’aġenda u data li jridu jiġu komunikati aktar tard.

